
Нэг. Нийтлэг зүйл
1.1 Боловсролын салбарын өнөөгийн байдал
Аймгийн хэмжээнд төрийн өмчийн 43, төрийн бус өмчийн 5 цэцэрлэгт 2-5 насны  7309 хүүхэд хамрагдаж байгаа нь нийт хүүхдийн 79.84%-ийг, ерөнхий  боловсролын  төрийн өмчийн 30, төрийн бус өмчийн  1 сургуульд 14430 сурагч  суралцаж, 6 настай хүүхдийн хамран сургалт 80.96%, бага боловсролын хамран сургалт 86.2%, суурь боловсролын хамран сургалт  84.77%-д  хүрсэн. Сурагчдын хүйсийн харьцааг статистик үзүүлэлтээс харахад анги ахих тусам  эмэгтэй хүүхдийн эзлэх хувь ихсэж байгаа нь  МСҮТ-үүдэд эрэгтэй сурагчид олноор хамрагдаж байгаатай холбоотой байна.
Мэргэжлийн  багшийн хангалт СӨБ-д 93.91%, ЕБС-д 99%, мэргэжлийн нийгмийн ажилтан 71.8%-д тус тус хүрч, багш нарын  мэргэжил дээшлүүлэх бүсийн төвүүдийн үйл ажиллагаа  тогтмолжин, багш нар хамтаараа хөгжих боломж бүрдсэн. Мэргэжлийн зэрэгтэй багшийн эзлэх хувь цэцэрлэгт 29.4%, сургуульд 54.4%,  ЕБС-ийн магистр зэрэгтэй багшийн эзлэх хувь 12.6%-д тус тус  хүрлээ. 
2015-2016 оны хичээлийн жилийн улсын шалгалтын гүйцэтгэлийн хувь 73.87%-д хүрч, улсын дунджаас 4.75%-иар доогуур, элсэлтийн  ерөнхий шалгалтын  хэмжээст онооны дундаж улсын дунджаас дээгүүр үзүүлэлттэй дүгнэгдэн улсад 6-р байр эзэлж, сурагчдын  судлагдахуун бүрийн онцлог бүхий сурах арга барилын эзэмшилт 63%-тай  байна. 
Нийт 29 дотуур байранд 2020 хүүхэд суралцаж байгаа нь дотуур байранд амьдрах  хүсэлт гаргасан  хүүхдийн  92.8%-ийг хамруулсан байна. Үүнээс малчдын хүүхэд 64.6%-ийг эзэлж байна. ЕБС-иудын хичээлийн байрны  хүчин чадлын  ашиглалт 65.9%, дотуур байрны хүчин чадлын  ашиглалт 84.17%,  цэцэрлэгийн байрны хүчин  чадлын ашиглалт  100%-тай байна. 
Угтаалцайдам сумын “Сонинхангайн багачууд”, Зуунмод сумын “Унагалдайн андууд”, “Бумбардай”, Баянцогт сумын Сарлаг баг, “Хүмүүн” сургууль, цэцэрлэгийн цогцолборын цэцэрлэг, Баянчандмань сумын сургууль, Батсүмбэр, Эрдэнэсант сумын сургуулийн дотуур байрууд  шинээр ашиглалтад орлоо.
10 сургууль, 33 цэцэрлэг “Багш хөгжлийн танхим”-тай болж, 5 цэцэрлэг шилэн кабель, 31 цэцэрлэг модемоор, 15 сургууль буюу 50% нь шилэн кабель, 15 сургууль буюу 50% -нь модемоор тус тус интернэтэд холбогдож, 795 багш буюу  95.5% нь зөөврийн компьютерээр хангагдлаа.
Сургууль, цэцэрлэгийн хоол үйлдвэрлэлийн тоног төхөөрөмжийн хангалт 70.5%-тай, мэргэжлийн тогоочоор бүрэн хангагдсан. Орон тоо, цалингийн санд багтаан 11 цэцэрлэг, 11 сургууль бие даасан болон хавсарсан байдлаар эмч авч ажиллуулж байна.
Аймгийн хэмжээнд Албан бус насан туршийн боловсролын төв байгуулагдан үйл ажиллагаагаа явуулж, нэгжүүдэд түшиглэн зохих шатны боловсрол эзэмшээгүй хүүхэд, залуучуудыг дүйцсэн хөтөлбөрөөр сургаж,  бага боловсролд 94, суурь боловсролд 138, бүрэн дунд боловсролд 185 суралцагч хамрагдсан.
5 Мэргэжлийн сургалт үйлдвэрлэлийн төвд 27 мэргэжлээр 1577 сурагч суралцаж, энэ хичээлийн жилд 866 суралцагчийг төгсгөснөөс 205 төгсөгч ажлын байртай болсон.
Аймгийн Иргэдийн Төлөөлөгчдийн Хурлын 2007 оны IX хуралдааны “Мастер төлөвлөгөө батлах тухай” 01 тоот  тогтоолоор “Аймгийн Боловсролыг 2007-2015 онд хөгжүүлэх мастер төлөвлөгөө”-г батлуулан 2 үе шаттайгаар хэрэгжүүлж , сургуулийн өмнөх боловсролын чиглэлээр нийт цэцэрлэгүүдийг 100% мэргэшсэн туслах багшаар хангах, зуны нүүдлийн гэр цэцэрлэг ажиллуулах, цэцэрлэгийн барилгыг ээлж дарааллын дагуу шинээр барих,  их засвар хийх, хувийн цэцэрлэг байгуулахыг аймгийн зүгээс хөхиүлэн дэмжих, гал тогооны тоног төхөөрөмж сав суулгыг шинэчлэх сайжруулах ажлыг үргэлжлүүлэх; 	
Бага, дунд боловсролын чиглэлээр ЕБС-ийг 12 жилийн тогтолцоонд шилжүүлэх, бага ангийн сурагчдыг “Үдийн цай” хөтөлбөрт хамруулах, 6 настай хүүхдийн суралцах, хөгжих орчин бүрдүүлэх, жил бүр багш нарын 80-аас доошгүй хувийг нь мэргэжил дээшлүүлэх, бүсийн төвийн сургуулиудыг багш нарын мэргэжил дээшлүүлэх нэгж болохуйцаар хөгжүүлэх, дотуур байрны орчин нөхцөлийг сайжруулах, сургууль, багш нарыг компьютерээр үе шаттайгаар ханган, мэдээлэл харилцааны технологийг ашиглах чадварыг сайжруулах, сургууль, дотуур байрны барилгыг ээлж дарааллын дагуу шинээр барих,  их засвар хийх;
Албан бус боловсролын чиглэлээр албан бус боловсролын “Гэгээрэл” төвүүдийн орчин нөхцөлийг сайжруулах, бага, суурь, бүрэн дунд боловсролын дүйцсэн сургалтын хөтөлбөрөөр модуль сургалтууд зохион байгуулах; 
Мэргэжлийн боловсрол, сургалтын чиглэлээр Мэргэжлийн сургалт, техникийн боловсролын хамран сургалтыг нэмэгдүүлэх зэрэг зорилт, арга хэмжээнүүдийг амжилттай хэрэгжүүлж, тодорхой үр дүнд хүрсэн.

1.2 Бодлого боловсруулах үндэслэл
Хүн төрөлхтний хөгжлийн гарц нь мэдлэгийн нийгэмд шилжиж, мэдлэг шингэсэн бүтээгдэхүүнийг дэлхийн зах зээлд гарган мэдлэгийн эдийн засгийг бэхжүүлж чадсан улс орон хөгждөг тийм цаг үе иржээ. Даяаршил, шинжлэх ухаан, технологийн дэвшлийн эрин үе нь нээлттэй, өрсөлдөөнтэй, мэдээлэлжсэн орчинд амьдрах чадварыг хүн бүрээс шаардаж байгаагаас дэлхийн улс орнууд боловсролын бодлогоо шинэ зуунд хүн төрөлхтний нийтлэг асуудлыг шийдвэрлэхэд оролцох мэдлэг чадвартай, бүтээлч хариуцлагатай, насан туршдаа суралцах чадвартай иргэн төлөвшүүлэхэд чиглүүлж байна.
НҮБ-аас 2015-2030 онд дэлхийн хэмжээнд боловсролын зорилтыг “Бүгдийг тэгш хамруулсан, сурч боловсрох эрхээ эдлэх тэгш боломжийг баталгаажуулсан чанартай боловсролыг бүх хүнд эзэмшүүлэх ба насан туршдаа суралцах боломжийг хөхиүлэн дэмжинэ” гэж томьёолоод байна. Монгол Улсын Боловсролын тухай хуульд “Монгол Улсын боловсролын зорилго нь иргэнийг оюун ухаан, бие бялдрын зохих чадавхтай, хүмүүнлэг ёсыг дээдлэн сахидаг, бие даан сурах, ажиллах, амьдрах чадвартай болгон төлөвшүүлнэ” гэж тус тус заасан. 
Үндэсний болон дэлхий нийтийн алсын хараа, бодлогын дагуу сургуулийн өмнөх, бага, суурь, бүрэнд дунд боловсролын сургалтын цөм хөтөлбөрүүд хэрэгжиж, хүүхэд төвтэй, мэдлэг бүтээлгэх сургалтын технологи нэвтэрснээр сургалтад сайн хичээл, үйл ажиллагааны соёлыг төлөвшүүлэх, хүүхэд нэг бүртэй ажиллах сургалтын арга зүй, технологид суралцсан, мэргэжлийн болоод хувь хүний ёс зүйтэй Хөгжсөн багш, эрүүл чийрэг, эерэг зан суртахуун, хүмүүжил төлөвшилтэй, сурах арга барил, амьдрах ухаан, шинжлэх ухааны суурь мэдлэг, чадвартай,  бие дааж болон хамтран ажиллаж амьдрах, насан туршдаа суралцах чадвартай, үндэсний хэл, соёл, ёс уламжлалаа эрхэмлэдэг Чадварлаг сурагчдыг нэмэгдүүлэх, сургалтын байгууллагуудыг орчин үеийн сургалтын хэрэгцээ шаардлагад нийцсэн сургалтын хэрэглэгдэхүүн, тоног төхөөрөмжөөр ханган, орчны стандарт, үйлчилгээний чанарыг сайжруулах зэрэг хэрэгцээ зүй ёсоор урган гарч байна.
Иргэдийн зах зээлд ойртох, хөдөлмөр эрхлэх, орлого олох, эрүүл мэнд боловсрол, соёлын чанартай үйлчилгээнд тэгш хамрагдах боломж нөхцөл нь хот хөдөөд ялгаатай, мөн газарзүйн байршлын хувьд нийслэл, томоохон суурин газруудтай ойр байрладгаас хөдөөнөөс хот руу, орон нутгаас төв суурин газар луу шилжих шилжилт хөдөлгөөн нэмэгдсээр байна. Дээрх шалтгаанаас үүдэн хөдөөгийн ихэнх сумын хүн амын тоо жилээс жилд буурч, сургуулийн хүүхдийн тоо цөөрөн, хувьсах зардал нь хүрэлцэхгүй болсноор зарим сургуулиуд хэвийн үйл ажиллагаагаа явуулахад хүндрэл үүсэж байна. 
Мөн “Монгол улсын тогтвортой хөгжлийн үзэл баримтлал-2030”, “Төрөөс боловсролын талаар баримтлах бодлого” /2014-2024/, “Хөгжлийн түүчээ-Төв аймаг-2024”, “Монгол Улсын Засгийн Газрын 2016-2020 онд хэрэгжүүлэх үйл ажиллагааны хөтөлбөр”, “Аймгийн Засаг даргын 2016-2020 оны үйл ажиллагааны хөтөлбөр” зэрэг Монгол улсын болон орон нутгийн хөгжлийн бодлого, стратеги, урт болон дунд хугацааны хөгжлийн төлөвлөгөөг тодорхойлсон баримт бичгүүд шинээр батлагдсантай холбогдуулан, “Аймгийн боловсролын талаар баримтлах тогтвортой хөгжлийн бодлого”-ыг боловсруулах зайлшгүй шаардлага гарсан болно.

1.3 Аймгийн боловсролын тулгамдсан асуудлууд 
a) Сургуулийн өмнөх боловсролын чиглэлээр:
1. Сургуулийн өмнөх боловсролын хүртээмж хязгаарлагдмал.
2. Тусгай хэрэгцээт боловсрол шаардлагатай хүүхдэд үзүүлэх боловсролын үйлчилгээ хангалтгүй.
3. Хүүхэд бүрийг хөгжүүлэхэд шаардлагатай тоглоом наадгайн хангамжийн хүртээмж хангалтгүй.
4. Гадаа талбайн тоглоом шаардлага хангахгүй.
5. Багш нарын ажлын байран дээр хөгжих, чадваржихад шаардлагатай техник хэрэгсэл дутмаг.
6. Хувилбарт сургалтыг зохион байгуулах орон тооны мэргэжлийн багш хангалтгүй.

b) Бага, дунд боловсролын чиглэлээр:
1. Бага, суурь боловсролын хамран сургалтын цэвэр жин зорилтот түвшинд хүрэхгүй байна.
2. Сурагч цөөтэй сургуулиудад нормативт цаг хүрэлцдэггүйн улмаас хичээл, судлагдахуун бүрийн мэргэжлийн багш нар ажиллах боломж хязгаарлагдмал, хөгжмийн багш дутагдалтай.
3. Гэр бүл, төрийн болон төрийн бус  байгууллагын уялдаа холбоо хангалтгүй байгаагаас хүүхдийн хүмүүжил, төлөвшилд сөргөөр нөлөөлж, гэмт хэрэг, зөрчил, эрсдэлд өртөх явдал буурахгүй байна.
4. Зарим сургууль, дотуур байрны барилгын чанар, цэвэр ус, цахилгаан, дулааны хангамж стандартын шаардлагад нийцэхгүй, сургалтын хэрэглэгдэхүүн, тоног төхөөрөмж дутагдалтай байна.
5. Дотуур байр, үдийн цайны хоол хүнсний бүтээгдэхүүний татан авалт, хангамж, хадгалалт, хоолны илчлэг, шим тэжээллэг байдал, эрүүл ахуйд хяналт тавих, эрсдэлээс урьдчилан сэргийлэх арга хэмжээ тогтмолжоогүй. 
6. Тусгай хэрэгцээт боловсрол шаардсан хүүхдийн суралцах, хөгжих адил тэгш боломж бүрэн хангагдаагүй. 
7. Боловсролын салбарын багш, ажиллагсдыг орон нутагт тогтвор суурьшилтай, үр бүтээлтэй ажиллуулахад дэмжлэг болохуйц хямд өртөгтэй орон сууцаар хангах зэрэг тодорхой ажлууд хийгдэхгүй байна. 
8. Боловсролын салбарын боловсон хүчний бодлого, залгамж чанар алдагдсанаас зарим удирдах ажилтны ур чадвар, ажлын хариуцлага, ёс зүй шаардлага хангахгүй байна. 
9. Сургууль, цэцэрлэгийн зөвлөл хуулинд заагдсан чиг үүргээ хангалтгүй хэрэгжүүлж байна.

c) Албан бус насан туршийн боловсролын чиглэлээр:
1. Бичиг үсэг, амьдрах ухааны боловсролын үйлчилгээний чанар, хүртээмж жигд бус.
2. Иргэдийн сурах, амьдрах хэрэгцээ сонирхолд нийцсэн сургалтын төрөл хэлбэр цөөн.
3. Нэгжүүдэд орчин үеийн сургалтын тоног төхөөрөмж дутагдалтай байна.

d) Мэргэжлийн боловсролын чиглэлээр:
1. Мэргэжлийн боловсрол, үйлдвэрлэлийн төвийг төгсөгчдийн ур чадвар харилцан адилгүй,  мэргэжлийн ажилтанд тавигдах шаардлагыг бүрэн хангахгүй байна.
2. Мэргэжлийн сургалт үйлдвэрлэлийн төвийг төгсөгчдөд орон нутагт ажиллах ажлын байр  хангалтгүй байна.
3. Сурах бичиг, сургалтын хэрэглэгдэхүүн, тоног төхөөрөмж, дадлагын кабинет орчин үеийн шаардлагад нийцэхгүй, дутагдалтай байна.

Хоёр. Бодлогын зорилго
Боловсрол, сургалтын байгууллагыг хүний хөгжлийн төв болгон хөгжүүлж, нийгэм, сэтгэл зүй, дэд бүтцийн эрүүл, аюулгүй, ээлтэй орчин, суралцах, амьдрах стандарт шаардлагыг хангасан нийгмийн үйлчилгээг бий болгон, боловсролын чанар, хүртээмжийг нэмэгдүүлж, насан туршдаа суралцах нөхцөл боломжоор хангана. 

Гурав: Бодлогыг хэрэгжүүлэх зарчим
Бодлогыг хэрэгжүүлэхэд дараах зарчмыг баримтална. Үүнд:
3.1 Боловсролын тухай хууль, Монгол улсын болон орон нутгийн хөгжлийн бодлого, баримт бичгүүдтэй нягт уялдсан байх;
3.2 Төрийн бодлогын залгамж чанар, салбар хоорондын уялдааг сайжруулж, тогтвортой байдлыг хангасан байх;
3.3 Олон улсын хөгжлийн чиг хандлага, үндэсний онцлогт нийцсэн байх;
1. 
2. 
2.1. 
3.4 Иргэн бүрд үзүүлэх боловсролын үйлчилгээ нь чанартай, тэгш, хүртээмжтэй, уян хатан, залгамж холбоотой байх; 
3.5 Төр, хувийн хэвшил, төрийн бус байгууллага, орон нутгийн иргэд, олон нийтийн оролцоог хангасан, ил тод, нээлттэй, хяналттай байх; 
3.6 Хүний эрх, эрх чөлөө, нэр төр, үндэсний түүх, хэл, соёл, өв уламжлал, зан заншлыг хүндэтгэсэн байх;

Дөрөв. Бодлогын удирдлага, зохион байгуулалт
4.1 “Аймгийн боловсролын тогтвортой хөгжлийг бодлого”-ын хүрээнд холбогдох дэд хөтөлбөрүүдийг боловсруулж, батлуулан хэрэгжүүлэх, улсын болон орон нутгийн төсөвт тухайн жилд шаардагдах хөрөнгийг тусгуулах, нэгдсэн удирдлага, зохион байгуулалтаар хангах үйл ажиллагааг  аймгийн Засаг даргын Тамгын газрын Нийгмийн бодлогын хэлтэс хариуцна.
4.2 Бодлогыг орон нутагт хэрэгжүүлэх, мэдээллээр хангах, хяналт тавих, жил бүр тайлагнах үүргийг  Засаг даргын эрхлэх асуудлын хүрээнд Боловсрол, соёл урлагийн газар, сумдын Засаг даргын Тамгын газар хариуцна.
4.3 “Аймгийн боловсролын тогтвортой хөгжлийн бодлого”-ыг “Хүүхэд бүр цэцэрлэгт”, “Хөгжсөн багшаас чадварлаг сурагч”, “Хүүхдийн хүмүүжил төлөвшлийг сайжруулах хөтөлбөр”, “Хүүхдэд ээлтэй дотуур байр” дэд хөтөлбөрүүдээр тодотгон хэрэгжүүлнэ.
4.4 Бодлогын талаарх танилцуулга, сургалт сурталчилгаа, хэрэгжилтийн явц, үр дүнгийн талаарх мэдээ, мэдээлэл, санал санаачилга, тэргүүн туршлагыг байгууллага, иргэд, олон нийт, сум, аймаг, үндэсний хэмжээнд түгээн дэлгэрүүлэх, сурталчлах чиглэлээр орон нутгийн хэвлэл мэдээллийн байгууллагуудтай “Нийгмийн хариуцлагын гэрээ”-ний хүрээнд хамтран ажиллана.

Тав. Бодлогын зорилт, хэрэгжүүлэх арга хэмжээний чиглэл
5.1  СУРГУУЛИЙН ӨМНӨХ БОЛОВСРОЛ 
Зорилго: Бага насны хүүхдэд  ээлтэй, аюулгүй орчныг бүрдүүлж, орон нутгийн онцлогийг тусгасан сургалтын хөтөлбөрийг хэрэгжүүлэх замаар хүүхдийг өөрийн онцлог, чадвар, бүтээлч үйлээр нь хөгжүүлэх боломж нөхцөлийг ханган, сургуулийн өмнөх боловсролын чанар, хүртээмжийг сайжруулна.

5.1.1 Бага насны хүүхдэд ээлтэй, аюулгүй сургалтын орчныг хөгжүүлж, хамран сургалтыг нэмэгдүүлнэ.
5.1.1.1 Цэцэрлэгийн хамран сургалтыг нэмэгдүүлж, 5 настай хүүхдийг 100% хамруулна.
5.1.1.2 Ээлжийн бүлгийн, явуулын багшийн сургалт, зуны нүүдлийн гэр цэцэрлэгийн  чанар, үр өгөөжийг сайжруулна.
5.1.1.3 Зуны нүүдлийн гэр цэцэрлэгийг 1 сумын 2-оос доошгүй хөдөөгийн алслагдсан багт  зохион байгуулна.
5.1.1.4 Иргэн, ААН, төрийн болон төрийн бус байгууллагын үүсгэл санаачилгаар байгуулагдах цэцэрлэгүүдийн  үйл ажиллагааг дэмжин, “Хүүхэд бүр цэцэрлэгт” дэд хөтөлбөрийг хэрэгжүүлнэ.
5.1.1.5 Зарим сумдад шинээр зориулалтын барилга, урлаг, спортын танхимын өргөтгөл барьж, их засвар хийнэ. 
5.1.1.6 Цэцэрлэг бүр үндэсний уламжлал болон хүн төрөлхтний үнэт зүйлсийг хүндлэн дээдлэх үзэл санааг тусгасан бүлэг шинээр тохижуулж ажиллуулна. 
5.1.1.7 Цэцэрлэгүүдийн “Багш хөгжлийн төв”-ийг иж бүрэн тохижуулж, өндөр хурдны интернэтийн сүлжээнд холбон, компьютерээр хангах ажлыг төсөл хөтөлбөрт хамрагдах замаар үе шаттайгаар зохион байгуулна. 
5.1.1.8 Цэцэрлэгүүдийг хүүхдийн хэрэгцээ, сонирхол, насны онцлогийг тусгасан, хөгжил төлөвшилд нь дэмжлэг үзүүлэхүйц тоглоом, наадгайгаар хангах ажлыг үе шаттайгаар зохион байгуулна. 
5.1.1.9 Цэцэрлэгүүдэд шаардлагатай тоног төхөөрөмж, зөөлөн эдлэлийг шинэчлэх, засварлах ажлыг үе шаттайгаар зохион байгуулна.
5.1.1.10  Хүүхдэд багаас нь байгаль эх дэлхийгээ хайрлан хамгаалах үзлийг төлөвшүүлэн,  хүрээлэн байгаа орчинтойгоо зөв харьцах, арчлах чадварт сургах зорилгоор цэцэрлэгийн гадаад талбайг “Ногоон төгөл” болгож өргөжүүлэн тохижуулна.
5.1.1.11  Зарим цэцэрлэгүүдийн ариун цэврийн байгууламж, ундны усны хангамжийг стандартын шаардлагад нийцүүлэн сайжруулна.

5.1.2Чадварлаг, судлаач, мэргэжлийн хүний нөөцийг тасралтгүй хөгжүүлнэ.
5.1.2.1 Цэцэрлэгийн багш нарын  тэргүүн туршлагыг түгээн дэлгэрүүлж, үндсэн болон хувилбарт сургалтад ашиглах орон нутгийн онцлог бүхий сургалтын шинэ технологийг туршин,  нэвтрүүлнэ.
5.1.2.2 Цэцэрлэг бүр хүүхдийг хөгжүүлэх, төлөвшүүлэх, хүмүүжүүлэх зорилго бүхий тэргүүн туршлагын арга зүйн технологийн цахим сантай болно.
5.1.2.3 Цэцэрлэгийн багш нарын  мэргэжлийн зэрэг, боловсролын түвшинг ахиулна. 
5.1.2.4 “Багш солилцоо хөтөлбөр”-ийг орон нутгийн багш нарын хэрэгцээнд тулгуурлан боловсруулж, хэрэгжүүлнэ.
5.1.2.5 Цэцэрлэгүүдэд орон тооны, мэргэжлийн хөгжмийн багш ажиллуулна.
5.1.2.6 Хөгжлийн бэрхшээлтэй хүүхэдтэй ажиллах сургагч багш нарын тоог нэмэгдүүлнэ.

5.1.3 Орон нутгийн онцлогийг тусгасан сургалтын хэлбэр, агуулга, аргазүйг хөгжүүлэн, хүүхэд нэг бүрийн бүтээлчээр хөгжих, төлөвших боломжийг бүрдүүлнэ.
5.1.3.1 Цэцэрлэгийн сургалтын хөтөлбөрт   байгаль  орчин, экологийн  боловсрол, хүмүүжил,  ногоон байгалиа  хамгаалах  арга, дадлыг   эзэмшүүлэх   агуулга, хэлбэр, арга зүйг хүүхдийн хэрэгцээ, онцлог,  шаардлагад  нийцүүлэн  тусгана.
5.1.3.2 Гамшгийн эрсдэлийг бууруулах, уур амьсгалын өөрчлөлтөд дасан зохицох болон гамшгаас хамгаалах анхан шатны мэдлэгийг багш, ажилтан, хүүхдэд олгох сургалт, нөлөөллийн арга хэмжээг зохион байгуулна.
5.1.3.3 Хөгжлийн бэрхшээлтэй бага насны хүүхдийг бэрхшээлийн төрлөөс хамааран  тусгай сургалтын хөтөлбөрт хамруулна. 

5.1.4 Төрийн болон төрийн  бус байгууллага, АНН, гадаад, дотоодын цэцэрлэгүүдтэй   хамтын ажиллагааны түншлэлийг хөгжүүлнэ.
5.1.4.1 Малчин өрх, хот айл, жижиг, дунд тариалан эрхлэгчид болон хүнсний үйлдвэрлэлд дэвшилтэт технологи нэвтрүүлсэн орон нутгийн үйлдвэрлэгчдээс цэцэрлэгийн хүүхдийн хоол, гол нэр төрлийн хүнсний бүтээгдэхүүний хэрэгцээг  хангаж,  эрүүл, баталгаат хүнс хэрэглэх нөхцөлийг бүрдүүлнэ.
5.1.4.2 Бага насны хүүхдийн нийгмийн үйлчилгээ эрхэлж буй иргэн, төрийн болон төрийн бус байгууллагуудын  нэгдмэл, хамтын ажиллагааны чанарыг сайжруулна.
5.1.4.3 Цэцэрлэгүүдийн орон нутгийн болон гадаад харилцааны хамтын ажиллагааг сайжруулна. 

5.1.5Байгууллагын чанарын менежементийг хөгжүүлнэ.
5.2.5.1 “Хүүхэд хамгааллын бодлого”-ын хүрээнд орон нутгийн хөтөлбөр боловсруулж, хэрэгжүүлнэ. 
5.2.5.2 Цэцэрлэгийн  орчинд хүүхдийг аюул,  эрсдэлд өртөхөөс урьдчилан сэргийлэх, хамгаалах нөхцөл, боломжийг өөрсдийн дотоод нөөц боломжийг ашиглан, бүтээлчээр тохижуулна.
5.2.5.3 Цэцэрлэгийн орон тооны бус “Хяналтын зөвлөл”-ийн  үйл ажиллагааг сайжруулан, эрүүл, аюулгүй, илчлэг сайтай хоол хүнсээр үйлчилж, хоолны халдвар гаргахгүй байх нөхцөлийг бүрдүүлнэ.
5.2.5.4 Хөдөө орон нутагт мэргэжлийн өндөр ур чадвартай цэцэрлэгийн багш нарыг тогтвор суурьшилтай, үр бүтээлтэй ажиллах нөхцөлийг бүрдүүлэх чиглэлээр төрийн болон төрийн бус байгууллагуудтай хамтран ажиллах боломжийг судлан, хэрэгжүүлнэ. 
5.2.5.5 Хог хаягдлыг ангилан ялгаж, зөв зохистой зайлуулах,  дахин ашиглах боломжтой хаягдлаар хэрэгцээт зүйлээ хийх оновчтой аргыг туршиж,  нэвтрүүлнэ.

5.2 БАГА, ДУНД БОЛОВСРОЛ
Зорилго: Сургуулийг хүний хөгжлийн төв болгон хөгжүүлж, эрүүл, аюулгүй, ээлтэй орчин бүрдүүлж, суралцах, амьдрах стандарт шаардлагыг хангасан нийгмийн үйлчилгээг үзүүлэх замаар боловсролын хүртээмж, чанар, үр ашгийг тасралтгүй дээшлүүлнэ.

5.2.1 Ерөнхий боловсролын сургуулийн хүртээмжийг нэмэгдүүлж, сургалтын  чанар, өрсөлдөх чадварыг сайжруулна.
5.2.1.1 Бага боловсролын түвшинд хүүхдийг сургуулийн гадна орхихгүй, албан сургалтаар бага боловсролыг эзэмшүүлж, хамран сургалтыг 100%-д хүргэнэ.
5.2.1.2 ЕБС-д суралцагчдыг орон нутагт нь суралцуулах замаар суурь боловсролын хамрагдалтыг 92%-д хүргэнэ.
5.2.1.3 Орон нутгийн онцлог, нөөц боломжид суурилан мэргэжлийн багшаар бүрэн хангана.
5.2.1.4 Сургуулийн хүчин чадлыг 2430 суудлаар нэмэгдүүлж,  720 ор бүхий 8 сургуулийн дотуур байрыг шинээр ашиглалтад оруулна. 
5.2.1.5 Дотуур байрны орчин нөхцөлийг сайжруулах замаар дотуур байранд хүсэлт гаргасан малчдын хүүхдийн хамрагдалтыг нэмэгдүүлнэ.
5.2.1.6 Бага боловсролыг эх хэлний чадамжийг эзэмших боломжийг бүрдүүлэн бүтээлч, сурах арга барилтай монгол хүүхэд төлөвших үе хэмээн хөгжүүлнэ.
5.2.1.7 Суурь боловсролыг амьдрах ухаан, шинжлэх ухааны суурь мэдлэг, чадвар, бие даан бүтээлчээр суралцах чадамж эзэмших үе хэмээн хөгжүүлнэ.
5.2.1.8 Бүрэн дунд боловсролыг сонголттой, уян хатан хөтөлбөрөөр мэдээлэл боловсруулах, шийдвэр гаргах чадвар бүхий, ирээдүйд эзэмших мэргэжлийн суурь баримжаа олгох үе хэмээн хөгжүүлнэ.
5.2.1.9 Бага, дунд боловсролын сургалтын цөм хөтөлбөрийг үр дүнтэй хэрэгжүүлж, сургалтын шинэ технологи, арга зүй, сайн хичээл, үйл ажиллагааны соёлыг төлөвшүүлнэ.
5.2.1.10 Боловсролын түвшин, хичээл, судлагдахуун бүрээр сургалтын чанарыг дээшлүүлж, аймгийн хэмжээний төгсөх шалгалтын гүйцэтгэлийн дундаж үзүүлэлтийг улсын дунджид хүргэнэ.
5.2.1.11 Сурагчдыг эх хэлээрээ зөв, сайхан, зохион найруулж бичих, ярих, илтгэх, сэтгэх хэрэглээний бүрэн ур чадвартай болгож, монгол хэл, бичгийн сургалтын чанарыг сайжруулна. 
5.2.1.12 Нийт сурагчдын бүтээлч сэтгэлгээг хөгжүүлж, асуудал шийдвэрлэх арга барилд сурган, математик сургалтын чанарыг дээшлүүлнэ. 
5.2.1.13 “Хичээл, судлагдахуун бүрээр сургалтын чанарыг дээшлүүлье”, “Эх хэл бичгийн чадварыг нэмэгдүүлье” аян, “Математикч сургууль хамт олон” болзолт уралдаануудын агуулга, хэлбэрийг өргөжүүлж, үр өгөөжийг нэмэгдүүлнэ.
5.2.2 Боловсролын байгууллагын багш, ажилтан, сурагч нэг бүрийг хөгжүүлж, насан туршдаа суралцах боломжоор хангана.
5.2.2.1 “Хөгжсөн багшаас чадварлаг сурагч” хөтөлбөрийг хэрэгжүүлж, сургалтад сайн хичээл, үйл ажиллагааны соёлыг төлөвшүүлэн, хүүхэд нэг бүртэй ажиллах сургалтын арга зүй, технологийг эзэмшсэн, мэргэжлийн болоод хувь хүний ёс зүйтэй, хүнлэг, эерэг харилцаа, хандлагатай, бүх талын боловсрол, олон талт чадвартай, тасралтгүй суралцагч, судлаач багшийг хөгжүүлж, эх хэлний чадамж, сурах арга барилтай, шинжлэх ухааны суурь мэдлэг, чадвар, бүтээлч сэтгэлгээ, ирээдүйд эзэмших мэргэжлийн чиг баримжаа бүхий өөртөө итгэлтэй, мэдээлэл боловсруулах, шийдвэр гаргах,  хамтран ажиллаж амьдрах, насан туршдаа суралцах чадвартай, эх оронч, үндэсний бахархалтай иргэнийг төлөвшүүлнэ.
5.2.2.2 Багш, удирдах ажилтны мэргэжил дээшлүүлэх хэрэгцээний судалгааг тогтмолжуулж, багшийг хөгжүүлэх чиг хандлага, эрэлт хэрэгцээнд тулгуурласан сургалтуудыг үе шаттай зохион байгуулж, хүний нөөцийн чадавхыг нэмэгдүүлнэ. 
5.2.2.3 Боловсролын байгууллагын багш, удирдах ажилтнуудад удирдахуйн болон эрх зүйн мэдлэг, ёс зүй, харилцаа хандлагыг сайжруулахад чиглэсэн сургалт, нөлөөллийн ажлыг тогтмолжуулна.
5.2.2.4 “Сайн хичээл, үйл ажиллагааны зөвлөгөөн”-ийг жил бүр зохион байгуулж, багш нарын сургалтын шинэ технологи, шилдэг арга зүй, тэргүүн туршлага, бүтээлч үйл ажиллагаа, санал санаачилгыг дэмжин хөгжүүлж, боловсролын технологийн санд бүртгүүлэн, нийтийн хүртээл болгоно.
5.2.2.5 Дүрслэх урлаг,  уламжлалт урлахуйн ухаан, бүтээлч эрэлхийллийн арга барилыг  хөгжүүлж, гадаад дотоодод түгээн сурталчлах ажлыг зохион байгуулна.
5.2.2.6 Бүсийн төвийн сургуулиудыг багш нарын мэргэжил дээшлүүлэх түшиц нэгж болгон хөгжүүлнэ.
5.2.2.7 Мэргэжлийн багш нарын бүсийн “Мэргэжлийн хөгжлийн баг" байгуулж, бүсээрээ  хамтран хөгжих боломжийг бүрдүүлнэ.
5.2.2.8 Ерөнхий боловсролын сургуулиудын “Заах аргын нэгдэл”-үүдийн үйл ажиллагааг чанаржуулан, багш нар хамтран ажлын байрандаа тасралтгүй хөгжих боломж нөхцөлийг бүрдүүлнэ.
5.2.2.9 Ерөнхий боловсролын сургуулийн багш бүр “Хичээлийн судалгаа”-ны арга зүйг эзэмшиж, хүүхдийн хөгжлийг дэмжсэн багшлах арга зүйд суралцана.
5.2.2.10 Ерөнхий боловсролын лаборатори сургуулийг бага, дунд боловсролын судалгаа, арга зүйн туршилтыг зохион байгуулах, боловсролын байгуулага, багш, суралцагчийн хөгжлийг тасралтгүй дэмжихэд Боловсрол, соёл урлагийн газрын түшиц сургууль болгон  хөгжүүлнэ.
5.2.2.11 Багш нарын судалгааны ажлыг дэмжиж, заах арга зүй, сургалтын технологиор мэргэшсэн магистр зэрэгтэй багшийн эзлэх хувийг 75%-д хүргэнэ.
5.2.2.12  Сургууль, орон нутаг, үндэсний түвшинд багш нарт зөвлөх, тэдний хөгжилд хувь нэмэр оруулах чадвартай  мэргэжлийн зэрэгтэй багшийн тоог нэмэгдүүлнэ. 
5.2.2.13   Багш бүр сургалтад мэдээлэл харилцааны технологийг бүтээлчээр ашиглан, цахим хичээл, сургалтын хэрэглэгдэхүүний санг бүрдүүлнэ. 
5.2.2.14 Мэргэжлийн багш нарыг түшиглэн төрийн албан хаагч, иргэдийн эх хэлний болон гадаад хэлний боловсролыг дээшлүүлэх сургалт, хэрэглээг үе шаттай нэмэгдүүлнэ. 
5.2.2.15 Боловсролын байгууллагын багш, удирдах ажилтны дэмжлэгтэйгээр эцэг эх, иргэд, сурагчдын ном унших соёлыг төгөлдөршүүлнэ.
5.2.2.16  “Хүүхдийн хүмүүжил төлөвшлийг сайжруулах дэд хөтөлбөр”-ийг боловсруулан хэрэгжүүлж, хүүхэд бүрийг эрүүл чийрэг бие бялдартай, эерэг зан суртахуун, хүмүүжил төлөвшилтэй, авьяас чадвараа нээн хөгжүүлсэн, амьдрах ухаан, хөдөлмөрийн хүмүүжилтэй, хүн, нийгэм, байгальтай зөв харилцдаг, эх оронч, үндэсний бахархалтай иргэн болгон төлөвшүүлнэ. 
5.2.2.17  Орон нутгийн онцлог, багшийн нөөц боломжид суурилан хичээлээс гадуурх сонгон, дугуйлан, бие бялдрын хөгжлийн секц, клубүүдэд нийт хүүхдийг хамруулан, авьяас чадварыг нь хөгжүүлж, оюун ухааны гимнастик болох шатар даам, сэтгэх чадварын төрлөөр хичээллэх хүүхдийн тоог нэмэгдүүлнэ.
5.2.2.18  Хүүхдийн боловсрол, хөгжил, хүмүүжил төлөвшлийн асуудлыг дан ганц сургалтын байгууллагаар хязгаарлалгүй, гэр бүл, эцэг эх, асран хамгаалагчдыг татан оролцуулж, тэдний хариуцлага, үлгэр дуурайллыг нэмэгдүүлэхэд боловсролын байгууллагын дэмжлэгийг чиглүүлнэ.
5.2.2.19 Эцэг, эх, асран хамгаалагч нь хүүхдийн авьяас, чадварыг бага наснаас нь дэмжин хөгжүүлэх, боловсрол эзэмшихэд нь шаардагдах нөхцөлийг бүрдүүлэх, хүүхдэдээ байнгын дэмжлэг, туслалцаа үзүүлэх, урамшуулан дэмжих, багштай хамтран ажиллах, мэргэжлээ сонгоход нь хүүхдэдээ туслах, хүүхдийг гэр бүлийн орчинд сургах арга барил эзэмшинэ.
5.2.2.20  Сургуулийн номын санг соёл, боловсрол, мэдээллийн төв болгож, номын хүрэлцээ хангамжийг сайжруулах, номын сангийн фондыг нэмэгдүүлэх замаар хүүхдийг номтой нөхөрлөхөд дэмжлэг үзүүлж, ном унших арга зүйг эзэмшүүлнэ.
5.2.2.21  Хүүхэд, залуучуудыг эрсдэлгүй, осол эндэлгүй, аюулгүй, эрүүл амьдрах чадвартай болгох чиглэлээр сургалт, нөлөөллийн үйл ажиллагаануудыг идэвхжүүлнэ.
5.2.2.22 Сургууль бүр “Хүүхэд хамгааллын бодлого”-ыг хэрэгжүүлэн, хүүхдийг хүчирхийллээс урьдчилан сэргийлэх, хамгаалах үйлсийг байгууллагынхаа соёлд нэвтрүүлсэн хамт олон болж, хүүхдийг хүндэтгэсэн нийгмийг төлөвшүүлэхэд хувь нэмрээ оруулна.
5.2.2.23  Ахлах ангийн сурагчдад ажил мэргэжил, суралцах сургуулиа сонгох, элсэн суралцах бэлтгэлийг хангах талаар ажил мэргэжлийн зөвлөгөө өгдөг үйлчилгээг бий болгоно.
5.2.2.24  Хүүхдийн авьяасыг нээн хөгжүүлэх, хөгжил, төлөвшилд хувь нэмэр оруулах чиглэлээр орон нутгийн телевизээр “Хүүхэд, гэр бүлийн цаг” нэвтрүүлгийг тогтмолжуулна.
5.2.2.25 Сургуулиудыг мэргэжлийн нийгмийн ажилтнаар бүрэн хангаж, нийгмийн ажилтны үйлчилгээг боловсролын харилцаанд оролцогчдод хүртээмж, чанартай үзүүлнэ.
5.2.2.26  “Багш, сурагч солилцоо” хөтөлбөрийг хэрэгжүүлж, харилцан суралцах, туршлага солилцох нөхцөл боломжийг бүрдүүлнэ.
5.2.2.27  Боловсролын салбарын удирдах ажилтны нэгдмэл удирдлага, манлайлал, ажлын хариуцлагыг нэмэгдүүлнэ.
5.2.2.28  Орон нутгийн боловсролын байгууллагын багш, удирдах ажилтнууд авлига авах, ашиг сонирхлын зөрчилд өртөхөөс урьдчилан сэргийлнэ. 
5.2.2.29   Боловсролын салбарын багш, удирдах ажилтны  гамшгийн эрсдэлийн үеийн бэлэн байдлыг хангах, урьдчилан сэргийлэх чадавхыг дээшлүүлнэ. 
5.2.2.30 Сургуулиас гадуурх сургалтын ажил эрхэлдэг аж ахуйн нэгж, байгууллага, иргэн өөрийн үйл ажиллагааны чиглэлээр байгаль орчин, гоо зүй, соёл, урлаг, спорт, эрүүл мэнд, гэр бүлийн болон ахуйн хүрээний асуудлаар тусгай хөтөлбөрийн дагуу хүүхэд, насанд хүрэгчдэд боловсрол эзэмшүүлэх, боловсрол, мэргэшлээ дээшлүүлэхэд нь туслалцаа, өдөр өнжүүлэх үйлчилгээ үзүүлэхийг дэмжинэ.

5.2.3 Сургалтын байгууллагад нийгэм, сэтгэлзүй, дэд бүтцийн эрүүл, аюулгүй, ээлтэй орчныг бүрдүүлж, суралцах, амьдрах стандарт шаардлагыг хангасан нийгмийн үйлчилгээг бий болгоно.
5.2.3.1 Стандартад нийцсэн  “Багш хөгжлийн төв”-ийн тоог нэмэгдүүлж, багш ажлын байрандаа хөгжих, суралцах, амрах нөхцөл боломжийг бүрдүүлнэ.
5.2.3.2 Сургалтын байгууллагуудыг сургалтын хэрэглэгдэхүүн, тоног төхөөрөмжөөр хангах ажлыг ээлж дараатай зохион байгуулна. 
5.2.3.3 Урлаг, биеийн тамир, эрүүл мэнд, мэдээллийн болон дизайн технологи, байгалийн ухааны боловсрол эзэмшүүлэхэд шаардлагатай орчин нөхцөлийг бүрдүүлнэ.
5.2.3.4 Судлагдахуун бүрээр кабинетуудын үйлчилгээг сайжруулна.
5.2.3.5 Сургуулийн орчинд ахуйн  болон зам тээврийн осол гэмтэлд өртөх, гэмт халдлагаас хамгаалах чиглэлээр гэрэлтүүлэг, гарц, камер, авто машины хурд сааруулагчтай болж, сургууль, дотуур байрны орчинд аюулгүй сурах, хөгжих, амьдрах орчин нөхцөлийг бүрдүүлнэ.
5.2.3.6 “Хүүхдэд ээлтэй дотуур байр” хөтөлбөрийг хэрэгжүүлж, хүүхдэд  ээлтэй, эрүүл аюулгүй орчныг бүрдүүлэн, суралцах, амьдрах стандарт шаардлагыг хангасан нийгмийн үйлчилгээг сайжруулна.
5.2.3.7 Дотуур байрын бага ангийн 6-8 настай хүүхдэд зориулсан асаргаа, халамж, хөгжлийн үйлчилгээтэй болгоно.
5.2.3.8 Алтанбулаг, Баян, Бүрэн сумын ерөнхий боловсролын сургуулийг “Туслах аж ахуйд суурилсан сургуулийн үдийн хоол” хөтөлбөрийг хэрэгжүүлэх загвар сургууль болгоно.
5.2.3.9 Сургуулийн дотуур байр, “Үдийн цай” хөтөлбөрийн хүрээнд хийгдэх сонгон шалгаруулалтыг холбогдох хууль, тогтоомжийн дагуу зохион байгуулж, сум, орон нутгийн үйлдвэрлэгчидтэй хамтран эрүүл, баталгаат хоол хүнсээр хангана.
5.2.3.10 Цэцэрлэг, ерөнхий боловсролын сургууль, дотуур байрны ус, ариун цэвэр, эрүүл ахуйд тавигдах норм шаардлагад нийцүүлэн үйлчилгээний орчныг засварлан тохижуулж, сайжруулах ажлыг дэс дараатай хэрэгжүүлнэ.
5.2.3.11 Суралцагчдын сурах бичгийн хангалтыг нэмэгдүүлж, амьжиргааны баталгаажих түвшингээс доогуур орлоготой, нийгмийн дэмжлэг шаардлагатай бүлгийн айл өрхийн  хүүхдүүдийг төрөөс үнэгүй олгож байгаа сурах бичгээр 100% хангана.
5.2.3.12 Ерөнхий боловсролын сургуулийн сурагчдыг аймгаараа нэгдсэн загварын, эрүүл ахуй, эдэлгээний шаардлага хангасан дүрэмт хувцастай болгох ажлыг зохион байгуулна.
5.2.3.13 Сургуулиуд орон тоо, цалингийн санд багтаан эмч, мэргэжлийн номын санч авч ажиллуулна.
5.2.3.14 Байгууллагын хамт олны эрүүл мэндийг хамгаалж бэхжүүлэх таатай орчин бүрдүүлсэн “Эрүүл мэндийг дэмжигч сургууль”-ийн тоог нэмэгдүүлнэ.
5.2.3.15 Сургуулиудыг шилэн кабельд холбох замаар  Боловсролын нэгдсэн сүлжээнд холбох ажлыг БСШУСЯ-тай хамтран хэрэгжүүлнэ.
5.2.3.16 Хөгжлийн бэрхшээлтэй хүүхдийг боловсролын үйлчилгээнд тэгш хамран сургах орчин нөхцөлийг сайжруулж, хөгжлийн бэрхшээлтэй хүүхэдтэй ажиллах арга зүйд суралцсан багшийн тоог нэмэгдүүлнэ.
5.2.3.17 Зайлшгүй нөхцөл байдлын улмаас хүүхдээ 6 наснаас нь сургуульд элсүүлэх боломжгүй талаарх малчин эцэг эхийн  хүсэлтийг “Сургуулийн зөвлөлийн ажиллах чиглэл”-ийн дагуу шийдвэрлэж ажиллана. 
5.2.3.18 Боловсролын байгууллагад хууль тогтоомжид зааснаас бусад төлбөр, хураамж авах, зөвшөөрөлгүй сурах бичиг, ном, гарын авлагыг сурагчдад албадлагаар худалдан авахыг шаардах зэрэг зөрчил гаргуулахгүй байх талаар урьдчилан сэргийлэх ажил зохион байгуулна.
5.2.3.19 Мэргэжлийн байгууллагатай хамтран сургуулийн гадаад болон дотоод орчинд суралцагчдын  эрүүл мэндэд шууд болон шууд бус замаар сөрөг нөлөө үзүүлэх хоол, хүнсний бүтээгдэхүүний худалдаа, үйлчилгээнд хяналт тавин, эрсдэлээс урьдчилан сэргийлнэ.
5.2.3.20 Сургалтын байгууллагын гадаад, дотоод орчныг сайжруулах, тоног төхөөрөмжийг хангалтыг нэмэгдүүлэх чиглэлээр боловсролын байгууллагын удирдах ажилтнууд санаачилгатай ажиллаж, хөрөнгө оруулалтын эх үүсвэрийг бүрдүүлнэ. 
5.2.3.21 Боловсролын байгууллагын гадаад, дотоод орчны цэцэрлэгжүүлэлт, тохижилтыг сайжруулан, ногоон байгууламжийн хэмжээг нэмэгдүүлж,  ногоон бүс, эрүүл орчныг бий болгон, сум орон нутгаас төрөн гарсан алдартнууд, сургууль төгсөгчдийн нэрэмжит “Ногоон төгөл” байгуулах замаар байгальтай ёс суртахуунлаг, зүй зохистой харилцах хамгаалахад хувь нэмрээ оруулна.
5.2.3.22 Сургалтын байгууллагын эзэмшил газрыг баталгаажуулах, сургууль, цэцэрлэгийн эдэлбэр, эзэмшил газрыг өөр зориулалтаар бусдад ашиглуулахгүй байна.
5.2.3.23 Боловсролын байгууллагууд санхүүгийн эх үүсвэрээ нэмэгдүүлэх, багш, ажилтан, суралцагчийн нийгмийн баталгааг дээшлүүлэх зорилгоор хууль тогтоомжид нийцүүлэн туслах аж ахуйг хөгжүүлэх, амралт, сувиллын газруудтай гэрээ байгуулж, багш, ажиллагсдаа амрааж, сувилуулах нөхцөл боломжоор хангана.

5.2.4 Төрийн болон төрийн  бус байгууллага, аж ахуй нэгж,  гадаад, дотоодын боловсролын байгууллагатай хамтын ажиллагааны түншлэлийг өргөжүүлнэ.
5.2.4.1 Харилцаат муж болон гадаадын хандивлагч донор байгууллагатай харилцаа тогтоож, Боловсролын байгууллагуудын хамтын ажиллагааг өргөжүүлнэ.
5.2.4.2 Гадаад, дотоодын хандивлагч байгууллагуудтай хамтран ажиллаж, төслийн нэгжийн үйл ажиллагааг өргөжүүлнэ.
5.2.4.3 Боловсролын бүх шатны байгууллага, мэргэжлийн байгууллага болон салбар хоорондын  байгууллагуудын уялдаа холбоог сайжруулж, нягт хамтран ажиллана.
5.2.4.4 [bookmark: _GoBack]Боловсролын байгууллагын ахмад, дунд, залуу үеийн хамтын ажиллагаа, залгамж холбоог сайжруулж, сургалтын арга зүй, технологи, ур чадвар, тэргүүн туршлагын чиглэлээр хамтран ажиллана.

5.2.5 Боловсролын байгууллагын бүтэц хэв шинж, зохион байгуулалт, менежментийг сайжруулж, их, дээд сургуулийн салбар сургуультай болно.
5.2.5.1 Сургалтын байгууллагын байршил, бүтэц, хэв шинжийг оновчтой болгох замаар бага, дунд боловсролын хамрагдалт, сургалтын чанарыг дээшлүүлэх, сургуулийг өөрийн онцлог, давуу талд суурилан хөгжихөд дэмжлэг үзүүлж ажиллана.
5.2.5.2 СЭЗИС-ийн лицей, байгалийн ухааны эко ангийг Зуунмод сумын V, IV сургуульд нээж хичээллүүлнэ.
5.2.5.3 Спортын төрөлжсөн сургалттай дунд сургууль байгуулж, спортын шинжлэх ухаан, анагаах ухааны үндэслэлтэйгээр өндөр зэрэглэлийн тамирчдыг бэлтгэх бааз суурь болгон өргөжүүлнэ.
5.2.5.4 Ерөнхий боловсролын сургуулиудын “Сургуулийн зөвлөл”-ийн үйл ажиллагааг тогтмолжуулж, боловсролын сургалтын байгууллагын өөрийн удирдлагыг хөгжүүлнэ.
5.2.5.5 Боловсрол, соёл урлагийн газрын дэргэд тухайн нутаг дэвсгэрт явуулах боловсролын үйл ажиллагааны бодлого, хөгжлийн төлөвлөлтийн асуудлаар зөвлөх чиг үүрэг бүхий орон тооны бус зөвлөл ажиллуулна.
5.2.5.6 Боловсрол, соёл урлагийн газрын дэргэд "Багшийн ёс зүйн дүрэм"-ийн хэрэгжилтийг хянан шийдвэрлэх үүрэг бүхий орон тооны бус  "Ёс зүйн зөвлөл ажиллуулж, багшийг ёс зүйн зөрчлөөс сэргийлэн, мэргэжлийн нэр төрийг нь хамгаалахад дэмжлэг үзүүлнэ.
5.2.5.7 Сургууль, цэцэрлэгт шаардагдах мэргэжлийн багшийн судалгааг 5, 5 жилээр гаргаж, багшийн хэрэгцээний нэгдсэн төлөвлөлт хийх, багш, удирдах ажилтны нийгмийн асуудлыг орон нутгийн хэмжээнд шийдвэрлэх ажлыг олон хэлбэрээр зохион байгуулна.
5.2.5.8 Багш, сурагчдын оюуны хөдөлмөрийг бодитой үнэлэн, улсын болон олон улсын чанартай, олимпиад, уралдаан тэмцээнд амжилт гаргасан багш, сурагчдыг урамшуулна.
5.2.5.9 Хүүхэд нэг бүрийг хөгжүүлэх хичээл, үйл ажиллагаа (масс сургалт)-г чанартай зохион байгуулж, нийт суралцагчдад тэгш, хүртээмжтэй, чанартай сурах, хөгжих боломжийг бүрдүүлж ажилласан багш нарыг үнэлэх, урамшуулах журмыг оновчтой боловсруулж хэрэгжүүлнэ.
5.2.5.10 Боловсролын байгуулагын ажилтнуудыг орон сууцны хөтөлбөр, хөнгөлөлттэй зээлд хамруулахад нь дэмжлэг үзүүлнэ.
5.2.5.11 “Боловсролын хөгжлийг дэмжих сан”-г төр болон төрийн бус байгууллага, олон улсын хандивлагч байгууллагууд, иргэд, боловсролын байгууллагын үе үеийн ажиллагсад, түншлэгч байгууллагуудын хандив, тусламж, дэмжлэгтэйгээр шинээр байгуулж, журмаар зохицуулан, хүртээмжтэй, өгөөжтэй, ил тод, нээлттэй хөгжүүлнэ.
5.2.5.12 Боловсролын сургалтын байгууллагын үйл ажиллагаанд дотоод аудитын тогтолцоог сайжруулж, Шилэн дансны хууль болон “Мэдээллийн ил тод байдлыг хангах нийтлэг журам”-ын хэрэгжилтийг хангаж ажиллана.

5.3 АЛБАН БУС НАСАН ТУРШИЙН БОЛОВСРОЛ
Зорилго: Албан бус насан туршийн боловсролын төв, нэгж байгууллагын сургалтын орчин нөхцөлийг сайжруулан, иргэдийн хэрэгцээ сонирхолд нийцсэн сургалтын төрөл хэлбэрийг нэмэгдүүлэн, насан туршдаа суралцах боломжийг хангана.

5.3.1Албан бус насан туршийн боловсролын төв, нэгж байгууллагын сургалтын орчин нөхцөл, боловсон хүчний нөөцийг чадавхжуулна.
5.3.1.1 Насан туршийн боловсролын төв, нэгж байгууллагын сургалтын орчин нөхцөлийг сайжруулж, орчин үеийн сургалтын хэрэглэгдэхүүн, тоног төхөөрөмжөөр хангах ажлыг ээлж дараатай зохион байгуулна.
5.3.1.2 Олон хэлбэрийн сургалт явуулах боломжийг бүрдүүлж, үйлдвэрлэл, дадлага ажлын санхүүжилтийн эх үүсвэрийг нэмэгдүүлнэ.
5.3.1.3 Иргэдийн боловсролын хэрэгцээнд нийцсэн үйлчилгээ үзүүлэх нэгжийн болон явуулын багш нарыг чадваржуулна.
5.3.1.4 Нэгжийн багш бүрийн мэдээлэл харилцааны технологийн чадварыг дээшлүүлж, цахим хичээл, сургалтын хэрэглэгдэхүүний санг бүрдүүлнэ. 
5.3.1.5 Мэдээлэл технологид суурилсан Насан туршийн боловсролын төвийн үйлчилгээг хөгжүүлж,  орон нутгийн нэгжийн багш нарыг мэргэжил арга зүйн удирдлагаар ханган ажиллана.
5.3.1.6 Иргэдийн хэрэгцээнд тулгуурласан онлайн сургалтыг хөгжүүлнэ.
5.3.2 Иргэдийн хэрэгцээ сонирхолд нийцсэн мэргэжил, чадвараа дээшлүүлэх сургалтын төрөл хэлбэрийг дэмжин хөгжүүлж, насан туршдаа суралцах нөхцөл боломжоор хангана.
5.3.2.1 Бичиг үсэг үл мэдэгч насанд хүрэгчдийн судалгаанд суурилсан бичиг үсэгт тайлах сургалтыг зохион байгуулж, судалгаанд хамрагдсан иргэдийг 100% хамруулна.
5.3.2.2 Албан бус боловсролын дүйцсэн хөтөлбөрийн сургалтаар бага, суурь, бүрэн дунд боловсролыг зохих шатны боловсрол эзэмшээгүй хүүхэд, залуучууд, иргэд болон тусгай хэрэгцээт хүүхэд, залуучуудад нөхөн олгоно. 
5.3.2.3 Иргэдийн хэрэгцээ сонирхолд нийцсэн амьдрах ухааны сургалтыг зохион байгуулж, мэргэжил, чадвараа дээшлүүлэх сургалтын төрөл хэлбэрийг өргөжүүлнэ.
5.3.2.4 Хүн амын бичиг үсгийн боловсролын түвшинг дээшлүүлэх болон иргэдэд гэр бүл, иргэн, ёс суртахуун-төлөвшил, гоо зүй-мэдрэмж, амьдрах ухааны боловсрол олгох ажлыг зохион байгуулна.

5.4 МЭРГЭЖЛИЙН БОЛОВСРОЛ, СУРГАЛТ
Зорилго: Иргэний сонирхол, авьяас, чадварыг харгалзан хөдөлмөрийн зах зээлийн эрэлт хэрэгцээ, ажил олгогчийн хэрэгцээ шаардлагад  нийцсэн мэргэжил олгож, техникийн боловсрол эзэмшүүлэн, ур чадварыг нь дээшлүүлж, хөдөлмөрийн болон харилцааны соёлыг төлөвшүүлнэ.

5.4.1 Орон нутгийн хөдөлмөрийн зах зээлийн эрэлт, шаардлагаар тодорхойлогдсон мэргэжлийн боловсрол, сургалтын стандарт, чадамжид суурилсан сургалтын хөтөлбөр боловсруулж, сургалтад нэвтрүүлнэ.
5.4.1.1 Чадамжийн хөтөлбөрийг мэргэжил бүрээр ажил олгогч, мэргэжлийн холбоодтой хамтран боловсруулж, хөтөлбөр бүрээр ажил мэргэжлийн дүн шинжилгээ, тодорхойлолт гаргуулна.
5.4.1.2 Чадамжид суурилсан сургалтын хөтөлбөр, үнэлгээний нэгдсэн загварын дагуу хийгдсэн чадамжийн сургалтын хөтөлбөрийг сургалтад ашиглана.

5.4.2 Бүс орон нутгийн хөгжлийн чиг хандлага, хөдөлмөрийн зах зээлийн эрэлт, ажил олгогчийн захиалгад нийцүүлсэн хөтөлбөр боловсруулж, хэрэгжүүлнэ.
5.4.2.1 Тухайн орон нутгийн хөдөлмөрийн зах зээлийн эрэлтийг тодорхойлж, элсэлтийн хяналтын тооны саналыг боловсруулан, төгсөгчдийг ажлын байраар хангах, үйлдвэрлэлийн дадлага хийлгэх ажлуудыг зохион байгуулна.
5.4.2.2 Ажил олгогчийн захиалгат сургалтыг зохион байгуулна.

5.4.3 Сургалтын орчныг сайжруулж, сургалтын материаллаг баазын хүчин чадлыг нэмэгдүүлнэ.
5.4.3.1 Мэргэжлийн сурах бичиг зохиох ажилд дэмжлэг үзүүлэх, багш нарын оролцоог хангаж ажиллана.
5.4.3.2 Улсын төсвийн хөрөнгө болон гадаад төсөл хөтөлбөрийн хүрээнд нийлүүлэгдэж байгаа тоног төхөөрөмж, хөрөнгө оруулалтын ашиглалт, бүртгэлийг сайжруулна.

5.4.4 “Мэргэжлийн боловсрол, сургалтын байгууллагын багшийн хөгжил” хөтөлбөрийг хэрэгжүүлнэ.
5.4.4.1 Багш, оюутан солилцооны хөтөлбөрийн хүрээнд Мэргэжлийн боловсрол, сургалтын байгууллагуудад мэргэжлийн багш, оюутан, суралцагчийг  хамруулна.
5.4.4.2 Мэргэжил, арга зүйн зөвлөлийн бүрэлдэхүүнийг шинэчлэн дэвшилтэт технологи бүхий сургалтын арга барилыг нэг хөтөлбөрийн хүрээнд нэвтрүүлэх, турших, баталгаажуулах ажлыг зохион байгуулна.

5.4.5 Орон нутагт үйл ажиллагаа эрхэлж байгаа Мэргэжлийн сургалт-үйлдвэрлэлийн төвүүдийг магадлан итгэмжлэлд хамруулж, политехник коллеж болгон өргөжүүлнэ.
5.4.5.1 Сургалтын байгууллагын болон хөтөлбөрийн магадлан итгэмжлэх үйл ажиллагааны бэлтгэл ажлыг эхлүүлнэ.
5.4.5.2 Зуунмод сумын Мэргэжлийн сургалт-үйлдвэрлэлийн төвийг магадлан итгэмжлэлд хамруулж, политехник коллеж болгон өргөжүүлнэ.

Зургаа. Бодлогыг хэрэгжүүлэх хугацаа, үе шат
6.1 Бодлогыг 2017-2024 он хүртэл 8 жилийн хугацаатай, 2 үе шаттай хэрэгжүүлнэ.
Нэгдүгээр үе шат: 2017-2020 он
Хоёрдугаар үе шат: 2021-2024 он

Долоо. Бодлогыг хэрэгжүүлэх санхүүжилт
7.1 Аймгийн Боловсролын тогтвортой хөгжлийн бодлогыг хэрэгжүүлэхэд шаардлагатай хөрөнгө санхүүжилтийг тухайн жилийн батлагдсан төсөв, улсын болон орон нутгийн хөрөнгө оруулалт, төсөл хөтөлбөрөөс шийдвэрлэнэ.

Найм. Хяналт шинжилгээ, үнэлгээ
8.1 Бодлогын хэрэгжилтэд аймгийн ЗДТГ-ын Хяналт шинжилгээ үнэлгээ, дотоод аудитын хэлтэс хяналт шинжилгээг хийнэ.
8.2 Хөндлөнгийн үнэлгээг Төрийн бус байгууллага, эцэг эх, иргэний төлөөллийг оролцуулж зохион байгуулна.
8.3 Бодлогын хэрэгжилтийн явцыг жил бүр Засаг даргын Зөвлөлийн хурлаар хэлэлцүүлэн, аймгийн ИТХ-ын Тэргүүлэгчдийн хуралд тайлагнаж, үнэлгээ дүгнэлт гаргуулна.

Ес. Бодлогын хүрэх үр дүн, шалгуур үзүүлэлт
9.1 Бодлогыг хэрэгжүүлснээр дараах үр дүнд хүрнэ. Үүнд:
9.1.1 Цэцэрлэг, ерөнхий боловсролын сургуулийн хамран сургалт тус бүр 92.0%-д хүрсэн байна.
9.1.2 Мэргэжлийн багшийн хангалт тус тус 100%-д хүрсэн байна.
9.1.3 Сургалтын байгууллагад нийгэм, сэтгэлзүй, дэд бүтцийн эрүүл, аюулгүй, ээлтэй орчин, суралцах, амьдрах стандарт шаардлагыг хангасан нийгмийн үйлчилгээ бий болсон байна.
9.1.4 Цэцэрлэг, ерөнхий боловсролын сургуулийн сургалтын орчин, судлагдахууны кабинетуудын 70-80%-ийг нь стандартын шаардлагад нийцүүлэн тохижуулж, үйлчилгээний чанар, хүртээмж сайжирсан байна.
9.1.5 Хичээлээс гадуурх сонгон, секц, дугуйланд хамрагдаж, авьяасаа чадвараа  нээн хөгжүүлсөн суралцагчийн эзлэх хувь 100%-д хүрсэн байна. 
9.1.6 Хүүхэд бүрийг эрүүл чийрэг бие бялдартай, эерэг зан суртахуун, хүмүүжил төлөвшилтэй, авьяас чадвараа нээн хөгжүүлсэн, амьдрах ухаан, хөдөлмөрийн хүмүүжилтэй, хүн, нийгэм, байгальтай зөв харилцдаг, эх оронч, үндэсний бахархалтай иргэн болон төлөвшүүлсөн байна.
9.1.7 Эрүүл зөв зохистой хооллолтын нормт хэмжээг хангаснаар хоногт авбал зохих хоолны илчлэг, амин дэм, шимт бодис 100%-д хүрсэн байна.
9.1.8 СЭЗИС-ийн лицей, байгалийн ухааны эко ангийг Зуунмод сумын V, IV сургуульд нээн хичээллүүлж, спортын төрөлжсөн сургалттай дунд сургууль байгуулж, спортын шинжлэх ухаан, анагаах ухааны үндэслэлтэйгээр өндөр зэрэглэлийн тамирчдыг бэлтгэх бааз суурь болгон өргөжүүлсэн байна.
9.1.9 Аймгийн хэмжээнд бичиг үсэг үл мэдэгчгүй болж, иргэдийн хэрэгцээ сонирхолд нийцсэн мэргэжил, чадвараа дээшлүүлэх сургалтын төрөл хэлбэрийг дэмжин хөгжүүлж, 24800 иргэнийг  амьдрах ухааны сургалтад  хамруулсан байна.
9.1.10 Мэргэжлийн сургалт, үйлвдэрлэлийн төвд элсэгчийн тоог нэмэгдүүлж, 1737 –д хүргэн, Зуунмод сумын МСҮТ-ийн  5 хөтөлбөрийг магадлан итгэмжлэлд хамруулж, политехник коллеж болгон өргөжүүлсэн байна.
9.2 Шалгуур үзүүлэлт
	№
	Зорилт
	Шалгуур үзүүлэлт
	Хэмжих нэгж
	Суурь түвшин
	Зорилтот түвшин
	Хамтран хэрэгжүүлэх байгууллага

	
	
	
	
	
	2020 он
	2024 он
	

	Нэг. Сургуулийн өмнөх боловсрол

	1
	Бага насны хүүхдэд ээлтэй, аюулгүй сургалтын орчныг хөгжүүлж, хамран сургалтыг нэмэгдүүлнэ.

	Зарим сумдад зориулалтын шинэ барилгыг барьж, бүлэг шинээр нээснээр цэцэрлэгийн ердийн бүлгийн хамран сургалт нэмэгдсэн хувиар
	Хамрагдалтын хувь
	61.25%
	64.75%
	66.8%
	БСУГ
Сумдын Засаг
Дарга
Цэцэрлэгийн эрхлэгч нар

	
	
	26 сумын 60-70 багт хувилбарт сургалтыг зохион байгуулах замаар хувилбарт сургалтын хамрагдалтыг нэмэгдүүлсэн   хувийн өсөлтөөр
	Хамрагдалтын хувь
	18.59% 
	22.55%
	25.2%
	БСУГ
Сумдын багийн Засаг дарга
Цэцэрлэгийн эрхлэгч нар

	
	
	46 цэцэрлэгийн 5 настай хүүхдийн хамрагдалтын хувийн өсөлтөөр
	Хамрагдалтын хувь
	72.8%
	100%
	100%
	БСУГ
Сумдын багийн Засаг дарга
Цэцэрлэгийн эрхлэгч нар

	
	
	Сургалтын орчныг стандарт, хүүхдийн хэрэгцээ, сонирхолд нийцүүлэн тоглонгоо суралцах боломж, нөхцөлийг бүрдүүлэн  хөгжүүлсэн цэцэрлэгийн эзлэх хувиар
	Хувь
	27%
	60%
	80%
	НБХ
БСУГ
Сумдын Засаг дарга, цэцэрлэгийн эрхлэгч нар,
ДЗОУБайгууллага,
Хамтын ажиллагаатай ААН, төрийн бус байгуулллага

	2
	Чадварлаг, судлаач, мэргэжлийн хүний нөөцийг тасралтгүй хөгжүүлнэ.
	Мэргэжлийн ур чадвар, хөдөлмөрийн бүтээмжийг нэмэгдүүлэх, нийгмийн баталгааг хангахад дэмжлэг үзүүлэх замаар  мэргэжлийн багшийн хангалтыг нэмэгдүүлсэн хувиар
	Хувь
	93.91%
	95%
	100%
	МУБИС
БСУГ
Цэцэрлэгийн эрхлэгч нар

	
	
	Судалгааны  арга зүйд суралцсан багшийн эзлэх хувийн өсөлтөөр
	Эзлэх хувь
	5%
	50-60%
	75%
	МУБИС,
БСУГ,
Цэцэрлэгийн эрхлэгч, багш нар

	
	
	Мэргэжлийн, орон тооны хөгжмийн багшаар хангагдсан цэцэрлэгийн эзлэх хувиар
	Эзлэх хувь
	 23.25%
	30.25%
	50%
	Багшийн сургууль
БСУГ
Цэцэрлэгийн эрхлэгч нар

	
	
	Менежмент, байгууллагын удирдлагаар мэргэшсэн эрхлэгчийн эзлэх хувиар
	Эзлэх хувь
	51.3%
	60-80%
	100%
	НБХ
БСУГ
ХНХАкадеми

	3
	Орон нутгийн онцлогийг тусгасан сургалтын хэлбэр, агуулга, аргазүйг хөгжүүлэн, хүүхэд нэг бүрийн бүтээлчээр хөгжих, төлөвших боломжийг бүрдүүлнэ.

	Нас, хөгжлийн онцлогийг харгалзан бүлэг тус бүрийн сургалтын хөтөлбөрөө сайжруулсан цэцэрлэгийн эзлэх хувиар 
	Хэрэгжилтийн хувь
	50%
	60-70%
	100%

	БСУГ
Цэцэрлэгүүдийн ЗАН

	
	
	Цахим сангийн хөгжил, ашиглалт, үр дүнгээр
	Эзлэх хувь
	11.9% 
	50-70%
	100% 
	БСУГ
Цэцэрлэгийн эрхлэгч, багш нар

	
	
	“Тусгай сургалтын хөтөлбөр”-т хамрагдсан хөгжлийн бэрхшээлтэй хүүхдийн хөгжлийн түвшингийн ахицаар
	Хэрэгжилтийн хувь
	СӨБ-д хөгжлийн бэрхшээлтэй 26 хүүхэд хамрагдаж байна.
	“Тусгай сургалтын хөтөлбөр”-ийг боловсруулж, хэрэгжүүлж эхэлнэ. 
	Хөнгөн хэлбэрийн ХБХ-үүд хөгжих, төлөвшихөд шаардлагатай агуулга, арга зүй, сургалтын хэлбэрүүд бий болно. 
	БСУГ
ХГБЗХГ
ХБХЭЭХолбоо
НХҮХ
Цэцэрлэгийн эрхлэгч, багш нар

	4
	Төрийн болон төрийн  бус байгууллага, АНН, гадаад, дотоодын цэцэрлэгүүдтэй   хамтын ажиллагааны түншлэлийг хөгжүүлнэ.
	Цэцэрлэг, багш, хүүхдийн хөгжилд дэмжлэг үзүүлсэн хамтын ажиллагааны үр дүнгээр
	хувь
	6 цэцэрлэг гадаад, 
12 цэцэрлэг дотоодын түншлэлийг хөгжүүлж байна.
	24 цэцэрлэг гадаад, дотоодын түншлэлийг хөгжүүлнэ.
	Хамтын ажиллагааны гэрээ байгуулсан цэцэрлэгийн тоо нэмэгдэнэ.
	НБХ
БСУГ
Цэцэрлэгийн эрхлэгч, багш нар

	
	
	Цэцэрлэгийн сургалтын орчны тохижилтод хамтран ажилласан байгууллагын зарцуулсан хөрөнгийн өсөлтийн хувиар
	Эзлэх хувь
	14 цэцэрлэг  сумдын цэцэрлэгүүд хамтын ажиллагаатай.
	Туршлагын талбай тохижуулах, тоглоомоор хангах, эрүүл мэндийг хамгаалах чиглэлээр хамтран ажиллана.
	Цэцэрлэгийн сургалтын орчны тохижилт, хамтын ажиллагаанд ахиц гарна.
	Цэцэрлэгийн эрхлэгч, түншлэгч байгууллагууд

	5
	Байгууллагын чанарын менежментийг хөгжүүлнэ.
	Дэвшилтэт технологийн дагуу боловсруулсан эрүүл, баталгаатай хүнсний нэрийн бүтээгдэхүүнээр хангагдсан цэцэрлэгийн эзлэх хувиар
	Эзлэх хувь
	 78.5% 
	100%
	 100%. 
	БСУГ
ЭМГ
Цэцэрлэгийн эрхлэгч, багш нар

	
	
	Хог хаягдлыг зөв оновчтой ангилж, зайлуулж,  дахин ашиглаж хэвшсэн цэцэрлэгийн эзлэх хувиар
	Эзлэх хувь
	25%
	50-60%
	100%
	БСУГ
БОАЖГ
Цэцэрлэгийн эрхлэгч, багш нар

	Хоер. Бага, дунд боловсрол

	6
	Ерөнхий боловсролын сургуулийн хүртээмжийг нэмэгдүүлж, сургалтын  чанар, өрсөлдөх чадварыг сайжруулна.
	Багшийн хэрэгцээний нэгдсэн төлөвлөлт хийх замаар ЕБС-ийн мэргэжлийн багшийн хангалтыг нэмэгдүүлсэн хувиар
	Өсөлтийн хувь
	99%
	100%
	100%
	БСУГ,
Сумдын ЗДТГ,
ЕБС

	
	
	ЕБС-д суралцагчдыг орон нутагт нь суралцуулах замаар бага, суурь боловсролын хамрагдалтыг нэмэгдүүлсэн хувиар /цэвэр/ 
	Хамрагдалтын хувь
	


84.77%
	


87%
	


92%
	БСШУСЯ,
БСУГ,
Сумдын ЗДТГ,
ЕБС

	
	
	6 настай хүүхдийн сургуульд хамрагдалтын хувь
	Хамрагдалтын хувь
	80.96%
	82.35%
	86.5%
	БСУГ,
Сумдын ЗДТГ,
ЕБС

	
	
	Дотуур байрны хамрагдалтыг нэмэгдүүлэх замаар дотуур байрны хүчин чадлын ашиглалтыг нэмэгдүүлсэн хувиар
	Ашиглалтын хувь
	84.17%
	87.5%
	90%
	БСШУСЯ,
Аймаг, сумдын ЗДТГ,
БСУГ, 
ЕБС

	
	
	Дотуур байранд хүсэлт гаргасан хүүхдийн хамрагдалтын хувь
	Хамрагдалтын хувь
	92.8%
	93.5%
	95%
	БСУГ
ЕБС

	
	
	Сургалтын хөтөлбөрийг үр дүнтэй хэрэгжүүлэх замаар  аймгийн хэмжээний төгсөх шалгалтын гүйцэтгэлийн дунджийг улсын дунджид харьцуулсан хувиар
	Гүйцэтгэлийн хувийн өсөлт
	73.87% буюу -4.75 хувиар доогуур 
	Харьцуулсан хувиар
	Харьцуулсан хувиар
	БСУГ
ЕБС

	
	
	Судлагдахуун бүрийн онцлогт нийцсэн үе шат, технологи, чадваруудад сургах замаар сурах арга барилын эзэмшилтийг нэмэгдүүлсэн  хувиар
	Өсөлтийн хувь
	63%
	80%
	90%
	БСУГ
ЕБС

	7
	Боловсролын байгууллагын багш, ажилтан, сурагч нэг бүрийг хөгжүүлж, насан туршдаа суралцах боломжоор хангана.
	Судалгааны ажлыг дэмжих замаар мэргэшсэн магистр багшийн эзлэх хувиар
	Өсөлтийн хувь
	12.5%


	50%


	75%
	БСУГ
ЕБС

	
	
	Багшид тавигдах нийтлэг ба тусгай шалгуур үзүүлэлтийг хангах замаар мэргэжлийн зэрэгтэй багшийн тоог нэмэгдүүлсэн хувиар
	Өсөлтийн хувь
	54.4%

	57%

	60%

	БСУГ
ЕБС

	
	
	Сургалт семинар, судалгаат хичээл, зөвлөгөөн, илтгэл, үзэсгэлэнг зохион байгуулах замаар  хүүхэд нэг бүрийг хөгжүүлэх сургалтын шилдэг арга зүй, технологид суралцсан, туршлагаа түгээн дэлгэрүүлсэн багшийн эзлэх хувиар
	Өсөлтийн хувь
	Бүсэд-49%

Аймагт-14.9%
	50-60%

20-25%
	60-70%

25-30%
	БСУГ
ЕБС

	
	
	Хичээл сургалт, үйл ажиллагаагаар дамжуулан хүнлэг, энэрэнгүй сэтгэлтэй, хүн нийгэм байгальтай зөв харилцдаг, эерэг зан суртахуунтай болсон хүүхдийн эзлэх хувиар
	Өсөлтийн хувь
	70%
	80-90%
	90-100%
	БСУГ, 
ГБХЗХГ,
Цагдаагийн газар,
ЕБС

	
	
	Хичээл сургалт, үйл ажиллагаагаар дамжуулан монгол ёс заншил, соёлын үнэт зүйлсийг эрхэмлэн дээдлэх үзэлтэй болж төлөвшсөн сурагчийн эзлэх хувиар
	Өсөлтийн хувь
	92.3%
	95%
	100%
	БСУГ, 
ГБХЗХГ,
ЕБС

	
	
	Сонгон дугуйланд хамрагдсанаар авьяас чадвараа нээж, хөгжүүлсэн хүүхдийн эзлэх хувиар
	Хамрагдалтын хувь
	92.2%
	95%
	100%
	БСУГ, 
ГБХЗХГ,
БТСГ,
ЕБС

	8
	Сургалтын байгууллагад нийгэм, сэтгэлзүй, дэд бүтцийн эрүүл, аюулгүй, ээлтэй орчныг бүрдүүлж, суралцах, амьдрах стандарт шаардлагыг хангасан нийгмийн үйлчилгээг бий болгоно.

	Улсын хөрөнгө оруулалт, төсөл хөтөлбөрт хамрагдах замаар стандартад нийцсэн  “Багш хөгжлийн төв”-ийн тоог нэмэгдүүлсэн өсөлтөөр
	тоо
	10
	20
	30
	БСШУСЯ
БСУГ
ЕБС
Төсөл хөтөлбөр

	
	
	Сургалтын хэрэглэгдэхүүн, тоног төхөөрөмжөөр үе шаттай хангах замаар судлагдахуун бүрээр кабинетуудын үйлчилгээг сайжруулсан хувиар
	Өсөлтийн хувь
	30%
	50%
	70%
	БСШУСЯ
БСУГ 
ЕБС
Төсөл хөтөлбөр

	
	
	Улсын хөрөнгө оруулалт, төсөл хөтөлбөрт хамрагдах замаар гэрэлтүүлэг, гарц, камер, авто машины хурд сааруулагчтай болсон сургуулийн эзлэх хувиар
	Өсөлтийн хувь
	45.8%
	80.8%
	100%
	БСУГ
ЕБС
Төсөл хөтөлбөр

	
	
	Эрүүл зөв зохистой хооллолтын нормт хэмжээг хангаснаар хоногт авбал зохих хоолны илчлэг, амин дэм, шимт бодисыг 
нэмэгдүүлсэн хувиар
	Өсөлтийн хувь
	90%
	100%
	100%
	БСУГ, 
сумдын ЗДТГ, 
ЕБС

	
	
	Дотуур байрны орчныг ээлж дэс дараалалтай сайжруулснаар ахуйн хэрэглээний /хатуу, зөөлөн эдлэл/ хангалт нэмэгдсэн хувиар
	Хангалтын хувь
	63.2%
	75%
	90%
	Аймаг, сумдын ЗДТГ,
БСУГ, 
ЕБС

	9
	Төрийн болон төрийн  бус байгууллага, аж ахуй нэгж,  гадаад, дотоодын боловсролын байгууллагатай хамтын ажиллагааны түншлэлийг өргөжүүлнэ.
	Багш, сурагч солилцоо хөтөлбөрт хамрагдах замаар гадаад, дотоодын боловсролын байгуулагад туршлага солилцсон удирдах ажилтан, багш, сурагчийн тоогоор
	Өсөлтийн хувь
	Гадаадад:
5 улсад 39 багш, удирдах ажилтан, 3 улсад 22 сурагч Дотоодод:
87 багш, 92 сурагч

	Тухайн жилийн гүйцэтгэлээр
	Тухайн жилийн гүйцэтгэлээр
	БСУГ
ЕБС


	10
	Боловсролын байгууллагын бүтэц хэв шинж, зохион байгуулалт, менежментийг сайжруулж, их, дээд сургуулийн салбар сургуультай болно.
	Ахлах ангийн сурагчдад ажил мэргэжлээ сонгох, элсэн суралцах бэлтгэлийг хангах чиглэлээр СЭЗИС-ийн лицей, байгалийн ухааны эко ангид суралцсан хүүхдийн тоогоор
	Хамрагдсан сурагчдын тоо
	Лицей-20
Эко анги-0
	80
60
	160
140
	СЭЗИС 
БСУГ
ЕБС


	
	
	Орон нутгийн боловсролын байгууллагын сургалтын орчин, багшлах боловсон хүчний нөөцөд түшиглэн спортын төрөлжсөн сургалттай дунд сургуультай болж, суралцсан хүүхдийн тоогоор
	Хамрагдсан сурагчдын тоо
	Бэлтгэл ажлыг хангах шатандаа
	Суралцагчид-240
	360
	Аймгийн ЗДТГ,
БСУГ, 
ЕБС

	
	
	Багш, ажилтны хэрэгцээнд үндэслэн /орон сууц/ орон нутгийн хэмжээнд нийгмийн асуудлаа шийдвэрлүүлсэн багш, ажилтны тоогоор
	Хамрагдсан багш, ажилтны тоогоор
	48
	Тухайн жилийн гүйцэтгэлээр
	Тухайн жилийн гүйцэтгэлээр
	Аймаг, сумдын ЗДТГ,
БСУГ, 
ЕБС, 
Төрийн орон сууц санхүүжилтйн корпораци

	Гурав. Албан бус насан туршийн боловсрол

	11
	Албан бус насан туршийн боловсролын төв, нэгж байгууллагын сургалтын орчин нөхцөл, боловсон хүчний нөөцийг чадавхжуулна.
	Төвлөрсөн болон орон нутгийн, мэргэжлийн байгууллагуудыг түшиглэсэн сургалтад хамрагдах замаар 
чадавхжсан багшийн эзлэх хувиар
	Өсөлтийн хувь
	Магистр багш 2 буюу 7.4%
Мэргэжлийн зэрэгтэй багш 4 буюу 14.8%
	40-50%



20-25%
	60-70%



25-35%
	АБНТБҮТ,
БСУГ,
АБНТБТ,
ЕБС

	
	
	Улсын хөрөнгө оруулалт, төсөл хөтөлбөрт хамрагдах замаар орчин нөхцөлөө сайжруулсан нэгжийн эзлэх хувь
	Өсөлтийн хувь
	25.9%
	50-70%
	80-100%
	АБНТБҮТ,
БСУГ,
АБНТБТ,
ЕБС

	12
	Иргэдийн хэрэгцээ сонирхолд нийцсэн мэргэжил, чадвараа дээшлүүлэх сургалтын төрөл хэлбэрийг дэмжин хөгжүүлж, насан туршдаа суралцах нөхцөл боломжоор хангана
	Судалгаанд суурилсан бичиг үсэгт тайлах сургалтад хамруулах замаар бичиг үсэгт тайлагдсан насанд хүрэгчдийн тоогоор 
	Бичиг үсэгт тайлагдсан насанд хүрэгчдийн тоо
	30
	Тухайн жилийн суралцагчдын тоогоор
	Тухайн жилийн суралцагчдын тоогоор
	БСУГ,
АБНТБТ,
ЕБС

	
	
	Бага, суурь, бүрэн дунд боловсролыг нөхөн олгох замаар дүйцсэн хөтөлбөрийн сургалтад хамрагдсан иргэдийн тоогоор
	Суралцагчдын тоо
	Бага боловсролд 94, 
Суурь боловсролд 138, 
Бүрэн дунд боловсролд 185
	Тухайн жилийн суралцагчдын тоогоор
	Тухайн жилийн суралцагчдын тоогоор
	БСУГ,
АБНТБТ,
ЕБС

	
	
	Иргэдийн хэрэгцээ сонирхолд нийцсэн амьдрах ухааны сургалтад хамрагдсан иргэдийн тоогоор
	Иргэдий тоо
	3100
	12400
	24800
	БСУГ,
АБНТБТ,
ЕБС

	Дөрөв. Мэргэжлийн боловсрол, сургалт

	13
	Орон нутгийн хөдөлмөрийн зах зээлийн эрэлт, шаардлагаар тодорхойлогдсон мэргэжлийн боловсрол, сургалтын стандарт, чадамжид суурилсан сургалтын хөтөлбөр боловсруулж, сургалтад нэвтрүүлнэ.
	Орон нутгийн хөдөлмөрийн зах зээлийн эрэлт хэрэгцээнд нийцсэн сургалтын стандарт, чадамжид суурилсан сургалтын хөтөлбөр боловсруулсан байдал
	тоо
	24 
	27

	30
	Хөдөлмөр нийгмийн хамгааллын яам,
Аймгийн НХҮГ,
МСҮТ-үүд

	14
	Бүс орон нутгийн хөгжлийн чиг хандлага, хөдөлмөрийн зах зээлийн эрэлт, ажил олгогчийн захиалгад нийцүүлсэн хөтөлбөр боловсруулж, хэрэгжүүлнэ.
	Элсэгчийн тоо

	тоо
	1577
	1673
	1737
	Аймгийн хөдөлмөр халамж үйлчилгээний  газар, 
 МСҮТ-үүд

	
	
	Ажил олгогчийн захиалгат сургалтад хамрагдагчдын тоо
	тоо
	200
	250
	300
	

	15
	Сургалтын орчныг сайжруулах, сургалтын материаллаг баазын хүчин чадлыг нэмэгдүүлнэ.

	Гэрчилгээтэй сургалтын анги танхим, лаборатори, дадлагын газрын тоо 
	тоо
	8
	15
	19
	МСҮТ-үүд

	16
	“Мэргэжлийн боловсрол, сургалтын байгууллагын багшийн хөгжил” хөтөлбөрийг хэрэгжүүлнэ.

	Багш солилцооны хөтөлбөрт хамрагдсан багшийн эзлэх хувь

	Өсөлтийн хувиар
	23.4%

	27.9%

	33.3%

	Нийгмийн түншлэгч байгууллагууд,
Төвийн бүсийн арга зүйн төв,
МСҮТ-үүд

	
	
	Сургалт семинарт хамрагдсан багшийн эзлэх хувь

	Өсөлтийн хувиар
	78.9%
	90%
	100%
	

	17
	Орон нутагт үйл ажиллагаа эрхэлж байгаа Мэргэжлийн сургалт үйлдвэрлэлийн төвүүдийг магадлан итгэмжлэлд хамруулж, политехник коллеж болгон өргөжүүлнэ.
	Магистр, доктор зэрэгтэй багшийн эзлэх хувь

	Эзлэх хувь
	70%



	80%

	100%

	 МСҮТ-үүд

	
	
	Мэргэжлийн зэрэгтэй багшийн эзлэх хувь

	Эзлэх хувь
	60%

	80%

	100%

	

	
	
	Магадлан итгэмжлэгдсэн хөтөлбөрийн тоо
	тоо
	0

	3
	5
	




---------оОо--------

